
ABSTRAK

Tujuan kajian ini dilakukan adalah untuk mengkaji persepsi pelanggan terhadap takaful
keluarga dan insurans hayat. Satu kajian dilakukan di Prudential BSN Takaful Keluarga dan
Prudential Insurans Hayat bagi menilai perbezaan perkhidmatan takaful dan insurans
konvensional. Walaupun takaful telah lama diperkenalkan, namun jelas dilihat pada masa
kini masyarakat Islam lebih memandang insurans konvensional sebagai pelindung yang dapat
menjamin masa depan mereka. Objektif utama kajian ini adalah untuk mengkaji persepsi
pelanggan terhadap elemen simpanan dan perlindungan yang terdapat dalam Prudential BSN
Takaful Keluarga dan Prudential Insurans Hayat, mengkaji tahap kesedaran pelanggan
terhadap keperluan dan kepentingan takaful keluarga dan insurans hayat serta mengkaji
persepsi pelanggan terhadap peranan MPS dalam mengawasi sistem takaful di Malaysia
mengikut prinsip syariah. Kaedah kualitatif digunakan dimana set soalan kaji selidik yang
diedarkan kepada pelanggan Prudential BSN Takaful Keluarga dan pelanggan Prudential
Insurans Hayat di sekitar negeri Perlis. Analisa dibuat dalam bentuk taburan frekuensi,
statistiks deskripsi, ujian ANOVA dan Kolerasi Pearson bagi mencapai objektif kajian. Hasil
kajian ini mendapati persepsi pelanggan terhadap Prudential BSN Takaful Keluarga dan
Prudential Insurans Hayat dapat menjamin simpanan dan perlindungan kepada mereka.
Majlis Pengawasan Syariah juga memainkan peranan penting dalam memastikan

perlaksanaan takaful di Malaysia adalah mengikut prinsip syariah.



ABSTRACT

The purpose of this study was to examine customers' perceptions of family takaful and life
insurance. A study was done at Prudential BSN Family Takaful and Prudential Life Insurance
to assess the differences in the takaful and conventional insurance services. Although takaful
has been introduced in a long time ago, but clearly seen in the Muslim community is more
conventional view of insurance as a protection to guarantee their future. The main objective
of this study is to examine customers' perceptions of savings and protection elements
contained in Prudential BSN Family Takaful and Prudential Life Insurance, to review the
level of customer awareness of the need and importance of life insurance and family takaful
and review customer perception of the role of Syariah Supervisory Council in monitoring the
implementation of takaful system in Malaysia follow the syariah principles. Qualitative
methods are used where the survey questionnaires were distributed to the clients of Prudential
BSN Family Takaful and Prudential Life Insurance customers within the state of Perlis. The
analysis is made in the form of frequency distribution, statistic descriptive, ANOVA and
Pearson Correlation to achieve the objective. The study found that the perception of
customers of Prudential BSN Family Takaful and Prudential Life Insurance will guarantee
savings and protection to them. Syariah Supervisory Council also plays an important role in

ensuring the implementation of takaful in Malaysia is based on syariah principles.

BAB PERTAMA

PENGENALAN

1.1 Pendahuluan

Tidak jelas bila sebenarnya amalan takaful atau aktiviti seperti insurans wujud, namun
berdasarkan bukti yang kukuh aktiviti seumpama ini telah diamalkan sebelum kelahiran
Nabi Muhammad S.A.W. Amalan yang diamalkan dalam sistem perkauman Arab pada
masa tersebut dikenali sebagai al-Aqgilah. Dalam amalan agqilah, sekiranya terdapat
ahli daripada sesuatu kaum dibunuh oleh kaum lain, keluarga mangsa mempunyai hak
untuk menuntut diyat atau wang nyawa. Ini bermakna orang yang membunuh tersebut
seharusnya bersedia untuk menyumbangkan sebahagian wangnya kepada keluarga
mangsa atas kesalahan membunuh tersebut. Ibn. Abidin (1784 — 1936) adalah sarjana
Islam pertama yang mengeluarkan makna, konsep dan peraturan asas berkaitan dengan

kontrak secara Islam (Klingmuller, 1969).

Takaful adalah suatu cara penginsuranan yang berlandaskan prinsip syarak. Istilah
takaful diambil daripada bahasa Arab iaitu al-Kafalah yang bererti jaminan. Takaful
adalah pakatan satu kumpulan untuk saling jamin menjamin dan tolong menolong
antara satu sama lain. Takaful ditubuhkan bagi menyediakan satu cara penginsuranan
yang halal di sisi Islam di mana ia bukan sahaja kepada umat Islam malahan kepada
semua kaum masyarakat lain. Akta Takaful 1984 telah diluluskan oleh Parlimen pada
15 November 1984 di mana ia merupakan nadi dokumen dalam penyelenggaraan

operasi syarikat takaful di Malaysia.

